
Къэбэрдей-Балъкъэрым и Муслъымэнхэм я IуэхущIапIэм къыдитащ.

Мы гъэм илъэс щэщI 
 ирикъуащ хьэрыпыбзэмрэ 
ислъам динымкIэ егъэ-
джакIуэ Бэлагъ Шэукъий 
Щамым къиIэпхъукIыжу 
Хэкум къызэрыкIуэжрэ. 
Ап хуэдиз дыдэ мэхъу «Iи-
мам Абу Хьэнифэ и цIэр 
зезыхьэ Кавказ Ищхъэрэ 
ислъам университет» цIэ 
хэIэтыкIар зыгъуэта, 1991 
гъэм Налшык къыщызэ-
Iуахауэ щыта япэ мыд ри-
сэр. Дуней хъурейм щы зы-
рыз егъэджакIуэ гъуэты-
гъуейуэ зэрыщытым къы-
дэкIуэу, бысым гумащIэуи 
къытхущIэкIа Iустаз Шэу-
къий нобэ дрихьэщIэщ. 

- Сыт хуэдэу уигу къинэ-
жа блэкIа илъэсхэр? Дин 
зехьэныр ди деж зэры щы-
щытамрэ зэрыхъуамрэ 
щы зэпэплъыткIэ, сыт хуэ-
дэ теплъэгъуэхэр къыщIэу-
вэрэ уи нэгум? 

- Бисмиллахьи ррэхьмани 
ррэхьим. Iэлхьэмду лилла-
хьи рэббил гьалэмин, уэ 
щэллэ Ллахьу гьэла нэбии -
на Мухьэммэдин уэ гьэла 
алихьи уэ Iэщхьабихьи Iэдж-
мэгьиин. (Алыхьу гущIэгъу-
бэ гущIэгъущIырейм и цIэкIэ 
соублэ. ФIыщIэр ейщ Алы-
хьу дунейхэм я Тхьэм. Алы-
хьыр къеухъуэхъу ди лIыкIуэу 
Мухьэммэди, абы и Iыхь лы-
хэми, и гъуса псоми). 

МыбыкIэ сыкъэкIуэнымкIэ 
япэ дыдэу сэбэп хъуар Пщы-
хьэщIэ Шафихьщ. Абы щы-
гъуэ Дин IуэхущIапIэр къы-
зэIуахагъащIэт, нэхъыжьу 
щы тыр арат. Лэжьыгъэр 
иджыри зэтеуватэкъым. 
 Сэ ри Iуэхур зыIутыр къэс-
щIэну сыкъэкIуа къудейт, 
иджы ри сыкъэIэпхъуэжыпа-
тэкъым. СириемкIэ сыз-
дыIут лэжьапIэм илъэскIэ 
хуит сащIри, сыкъежьауэ 
арат. Шафихь сыдэIэпы-
къурт. Дин IуэхущIапIэр зы-
хуэныкъуэ Iуэхухэр дгъэп-
сырт. Ауэ школ хуэдэу, са-
бийхэр щебгъаджэ хъун гуэр 
къызэIутхыну сехъуапсэрт. 
Сирием еджапIэ ягъа кIуэ-
хэм емыджэфу е щIыпIэм 
емызэгъыу къэзыгъэзэж 
 къахэкIырти, а къомым хэ-
мыту, мыбдеж диныр щадж 
щхьэ мыхъурэ жысIэу, сигу 
къэкIащ. Зэманым и зэхэзэ-
рыхьыгъуэти, класс хуэдэу 
щезгъэджэн щIыпIэ згъуэ-
тыртэкъым. Къэралым ди-
ным зыщIигъэкъуэн Iуэхуи 
абы щыгъуэ зэрихуэртэ-
къым. Сытми, япэщIыкIэ 
пэш гуэрхэм щIэдгъэтIыс-
хьащ. ИужькIэ Етхуанэ учи-
лищэм и унафэщIым се-
лъэIури, абы щыщIэддзащ 
едгъэджэн, общежитым и 
зы къат тIыгъыу. 

ЩIалэхэри абы жэщым 
щыIэну къанэхэрт. Япэ-
щIыкIэ пэшитIым дыщIэ-
хуэрт. Ауэрэ къыдэкIуалIэ-
хэр нэхъыбэ хъуащ. Класси-
щу зыдубгъуащ: тIум щIэс-
хэр адыгэу, зым - балъкъэру. 

Хэкур  фIыуэ  плъагъуныр
диным  щыщщ

ЕгъэджакIуэ сэ фIэкIа щы-
Iэтэкъым. Зы классым сы-
щIэкI мэ, адрейм сыщIы-
хьэурэ, тIэкIурэ секIуэкIащ 
апхуэдэу. ИтIанэ, Къан-
къуэщ Абдул Уэхьэб Сирием 
къикIыжауэ мыбы дэсти, 
абы къыздэIэпыкъун щIи-
дзащ. Зэман дэкIри, Тыркум 
хьэщIэ хуэдэу къикIащ 
 Гуэщокъуэ Абдулбакъий. 
«СыкIуэжынукъым, сыкъэ-
нэнущ», - жиIащ абыи. Ап-
хуэдэу егъэджакIуэхэр щы 
дрикъуауэ лэжьэн щIэддза-
уэ щытащ. 

Сэ Сирием дин еджапIэ 
нэхъ цIэрыIуэу щыIэм илъэ-
сиблкIэ сыщIэсат. Абы зэ-
рыщрагъаджэр щапхъэу 
 къасщтэри, программэ 
згъэ псащ. 

ХьэщIэ куэд къысхуэкIуэрт 
а зэманым, Урысейм зэры-
зихъуэжам еплъыну. Кувейт-
ми, Эмиратми, Сауд Хьэрып-
ми, Нэмыцэми къикIхэрт. 
Зэредгъаджэ программэхэр 
ягу ирихьырт, ауэ дэIэпы-
къуэгъу тхуэхъун, сомкIэ зы-
къытщIэзыгъэкъуэн къа-
хэкIыртэкъым. 

Абы дыхэту, Сауд Хьэры-
пым щIэныгъэлI егъэджа-
кIуэ гуп къикIащ профессор-
хэу. Езыхэм еджакIуэхэр 
зрашэлIэну хуейти, рекламэ 
ящIу, махуэ пщыкIутху хуэ-
дизкIэ щыIэну къэкIуахэт. 
Арати, «Комсомолец» зы-
гъэпсэхупIэр зэрыщыту 
 къахуэдубыдри, Кавказым 
дин Iуэху щызезыхуэ ефэн-
дыхэр Адыгейми, Да-
гъыстэнми, Шэшэнми, дэнэ-
кIи щыщхэр кърашалIэурэ 
ирагъэджащ, дэ ди егъэ-
джэкIэми еплъахэщ. 

Ягу дрихьащ. «Дэ щIыпIэ-
щIыпIэкIэ еджапIэ куэд ды-
щиIэщ, ауэ фэ зэрывгъэп-
сам хуэдэу фIыуэ зэтеухуауэ 
мащIэщ яхэтыр», - къыджа-
Iащ. Сэ сызыщеджамрэ сы-
зыхуеджамрэ къащIа нэ-
ужь, къыддэIэпыкъуну арэ-
зы хъуахэщ. ИкIи ягъэпэ-
жащ я псалъэр. Езыхэр 
кIуэжа нэужь, динымкIэ хасэ 
хуэдэу яIэти, абы и лIыкIуэ 
къытхуагъэкIуащ. Ари ди 
лэжьэкIэм къеплъри, ди 
егъэджэкIэми арэзы те-
хъуащ. Ауэ щедгъаджэ щIы-
пIэр игу ирихьакъым. Нэ-
хъыфI гуэр фиIамэ арат, 
жи Iащ. Мыпхуэдэ гупыж 
ищIащ а лIыкIуэм: е дэ ди 
IуэхущIапIэм ущылажьэ 
хуэдэу укъэтщтэнщи, ди 
унафэм ущIэту улэжьэнщ, е 
псори зэрыщыту къанэу, 
мылъку къудейкIэ дыб-
дэIэпыкъунщ. ЗэрыжысIауэ, 
ПщыхьэщIэ Шафихьт Дин 
IуэхущIапIэм и унафэщIри, 
абы сыщечэнджэщым, уэ 
зэ рыжыпIэщ, жиIащ, сыт 
хуэдэуи сыарэзыщ. «НтIэ, - 
жысIащ сэри, - я лэжьакIуэ 
хуэдэу сыувынщи, де-
плъынщ Iуэхур зэрыхъум». 

Апхуэдэу сыкъащта нэ-
ужь, санаторэ гуэр хьэхуу 
къе Iыфхи, абы и уасэр 

 фэттынщ, къыджаIэ. Егъэ-
джа кIуэуи хьэрыпхэр къыс-
хуа гъэкIуат. Сэ я деж сыщы-
ла жьэу, Iуэхур сэ къез-
гъэкIуэкIыу, егъэджакIуэ-
хэми сакIэлъыплъу, 
про граммэхэри згъэтэмэму, 
ахъ шэкIэ техуэ псори 
абыхэм яту. «Комсомолец» 
зыгъэпсэхупIэрат абы щы-
гъуэ дыздэщыIэр. 

Санаторэр зэрыщыту 
 тIыгът. ЩIалэхэр жэщми 
щыIэу, щеджэну классхэри 
хэту, шхапIэри ягъэлажьэу. 

Апхуэдэу Iуэхур щызэте-
духуэм, къыдэкIуалIэхэр нэ-
хъыбэж хъуащ. Хъыджэбз-
хэри къакIуэурэ къызэ-
лъэIурт, дэри дыщеджэфы-
ну пIэрэ, жаIэу. Арати, 
хъы джэбзхэми класс къа-
хузэIутхри, ахэр илъэситI-
щыкIэ си щхьэгъусэм ири-
гъэджащ. Сытми, абы зы 
илъэсищ хуэдизкIэ дыще-
джауэ, зэманым и зэхэ зэ-
рыхьыгъуэти, ахъшэ къыт-
хуаутIыпщахэм ящыщ кIуэд 
хъуащ, ди деж къэмысу. Ар я 
жагъуэ хъури, хьэрыпхэр 
икIыжахэщ ди щIыпIэм. Ара-
ти, уэрамым дыкъыдэнащ. 

Мэжджыт хуэдэу пэшитI 
сщIат абы щыгъуэм. Совет-
скэ уэрамым щызэдгъэпэ-
щыжат дэрбзэр еджапIэу 
щыта унэ. Зы пэшым хъы-
джэбзхэр, адрейм щIалэхэр 
щIэзгъэтIысхьэри, къы щIэд-
дзэжащ. Ауэ ды щIэхуэр-
тэкъым. Шафихьрэ сэрэ 
унафэщIхэм я деж ды кIуэм 
делъэIуурэ, Къэбэрдей уэ-
рамым сабий саду щы та 
унэжь дыдэ гуэр къы щы-
датащ итIанэ. Дин лэ жьа-
пIэри абы тхьыжауэ щытащ. 
Ари зехьэн хуейти,  щIалэхэр 
бгъэдэдгъэувэри, зэ ред гъэ-
гъэпэщыжащ, щы щIагъыу 
иIэхэмкIи къэралыр къыд-
дэIэпыкъуащ. Ап хуэдэу 
щIэрыщIэу къыщIэддзэж-
ри, абы еджэн щыпытщащ. 

СыщыуэнкIи хъунущ, фIы-
уэ сщIэжыркъым. Ауэ илъэ-
ситI-щы хуэдизкIэ абыи щез-
гъэджауэ, СириемкIэ сы-
кIуэжащ, си лэжьапIэми сы-
Iутт иджыри.

- Дэнэт ущылажьэр? 
- Хамэ къэрал къикIахэм 

хьэрыпыбзэ щызрагъащIэ 
институтым. Америкэм, 
Уры сейм, Нэмыцэм, къэрал 
псоми къикIа студентхэр 
 Дамаск щызиIэт. Универси-
тет сытхэр къаухауэ, про-
фессорхэу - хьэрыпыбзэ 
зрагъащIэну Сирием на-
кIуэхэрт. Ахэри лъаIуэрт, 
къэкIуэж жаIэурэ. 

- Хэкум ущыIэну хуит 
узыщI дэфтэр уиIэтэкъэ? 

- Илъэс закъуэкIэ сыкъэ-
кIуэжат япэщIыкIэ. Илъэсыр 
иуха нэужь, Шафихь лъа Iуэ-
ри, тIу иригъэщIащ. «Сы-
кIуэжынущ», - жысIэху, «Ды-
къэбгъанэу, дэнэ уздэ кIуэ-
жынур?» - жиIэрт. Апхуэ-
дэурэ илъэсищи илъэситхуи 
сыщыIащ. Щымыхъужым, 
сыкIуэжри лэжьапIэм сы-
къы IукIыжыпащ, ахэри 
къыс щыгугъыу щымысын 
хуэдэу. Мыбы сыкъэкIуэжри, 
дылажьэурэ псалъэмакъ -
хэр къежьащ диным теу-
хуауэ. Хамэ гуэрхэр къы-
дыхьэурэ диныр зэIащIэн 
щыщIадза зэманрат. Арати, 
сэри си лэжьэгъухэри ды-
къыIукIыжащ абы щыгъуэм. 
«Дэ мыбы дыкъыщIэкIуар 
едгъэджэн щхьэкIэщ, ап-
хуэдэ Iуэхухэм дыхэтыну ды-
хуейкъым», - яжетIащ. 

СакъыхэкIыжа щхьэкIэ, 
еджэну хуей щIалэхэр унэм 
къысхуэкIуэрт. ПщIы-пщы-
кIутху зэрыгъэхъуурэ къа-
кIуэрти, унэм щезгъаджэрт. 

- ЗэхуащIыжауэ арат абы 

щыгъуэ фи еджапIэр?
- Хьэуэ, езыхэр лажьэрт. 

ИтIанэ зэхуащIыжри, ар-
гуэруи къызэIуахыжащ. 
Унэм къакIуэхэрти, нэхъы-
бэр мыбы щезгъаджэрт. 
Нобэр къыздэсым къыт-
кIэлъокIуэ щIалэхэри, догу-
фIэ. Сэ мыбы щезгъэджа-
хэр хьэрып къэралхэм ис -
хэм нэхърэ нэхъыфIу мэпса-
лъэ хьэрыпыбзэкIэ. Утыкум 
нэхъыбэу итыр дэ едгъэджа-
хэращ. 

Хэкум япэу сыкъызэри-
хьэжрэ къэралым куэду зы-
зэрихъуэкIащ. Сыкъыщы-
кIуэжам зы мэжджыти 
 дэттэкъым мыбы, джумхьэ 
 нэ мэзи щыIэххэтэкъым, 
дин ми хащIыкIышхуэ щыIэ-
тэкъым икIи гъэщIэгъуэну 
къакIуэхэурэ къопсалъэ-
хэрт. Сауд Хьэрыпым къи-
кIыури зыгуэрхэр къакIуэрт 
мыбы щылэжьэн я гугъэу, 
ауэ ягу иримыхьу ягъэ-
зэжхэрт. Иджы Iэлхьэмду-
лиллахь! 

- Илъэс зыбжанэ ипэкIэ 
фи еджакIуэхэм пшыхь 
 дахэ фхуащIауэ щытащ, я 
егъэджакIуэхэр фыщагъэ-
лъапIэу. Абы щыжыфIа зы 
псалъэ сигу къинэжащ. 
«ЩIалэхэм яжызоIэ: «Ди-
ным щыму къыхуевджэ». 

- Ар зи псалъэр Умар ибн 
ХъэтIтIабщ. Ар Алыхьым и 
нэфIыр зыщыхуа Бегъым-
бар лъапIэм иужь къэкIуа, 
Тхьэр арэзы зыхуэхъун Абу 
Бэкр иужь ита хъалифращ. 
Щэхьабэхэр зыхужытIэр 
 Бегъымбар лъапIэм и гъуса-
хэращ. Зэгуэрым Умар щэ-
хьабэхэм апхуэдэу яжриIат: 
«Мы диным цIыхухэр фы-
мыпсалъэу къыхуевджэ». 
«Дауэ зыри жыдмыIэу ди-
ным къызэрыхуедджэнур», - 
жаIэри, къэуIэбжьат щыс-
хэр. «Фи хьэл-щэн дахэкIэ», 
- яжриIащ. Фыпсалъэу 
 яже ф Iэм нэхърэ, фи щы-
тыкIэмкIэ нэхъыфIу къа-
гурыIуэнущ диныр. Сэри 
арат щIалэхэм щIажесIар: 
«Фымы псалъэу цIыхухэм 
диныр къагурывгъаIуэ».

ЩIалэхэм пщIэ къатена-
къым, пшыхь дахэ тхуа-
щIащ. Щхьэныкъуэ Анзор и 
унафэм щIэту, езыхэр зэ-
гурыIуэхэри, дагъэлъэпIащ. 
Абдежым КъурIэн къыще-
джахэри, зикр зыщIахэри 
псори дэ едгъэджахэщ. 

- «Хэкур фIыуэ плъагъу-
ныр Iиманым щыщщ», - 
жеIэри, Бегъымбар лъа-
пIэм и жыIэгъуэ гуэр щы-
Iэщ. «Нобэрей муслъымэн-
хэр лъэпкъи къупщхьи 
хуей къым, хьэрыпхэм зы-
пащIыжу дэгъэт закъуэ», - 
жызыIи урохьэлIэ. Дауэ 
Хэкумрэ динымрэ я Iуэхур 
зэрызэхуэхъур? 

- Муслъымэным Хэкур 
фIы уэ илъагъуныр диным 
щыщщ. И лъэпкъми пщIэ 
 хуищIу, абы и Iуэхур игъэнэ-
хъапэу, ар гъуэгу захуэм те-
тыныр къыфIэIуэхуу щытын 
хуейщ, и щхьэ къудейра-
къым. Дэри ди лъэпкъым 
зыгуэр хуэтщIэфыну пIэрэ, 
сэбэп дыхуэхъуфыну пIэрэ 
жытIэри, апхуэдэущ мыбы 
дыкъызэрыкIуэжар, Iуэхур 
къызэредгъэжьар. Зыри 
 къалэн къыттенакъым жы т-
Iэ фынукъым, ауэ тхузэ фIэ-
кIыр тщIащ. Шафихь щIэны-
гъэ IуэхухэмкIэ срикъуэ-
дзэти, къуажэхэр къызэхэт-

кIухьурэ, цIыхухэм дахэу 
депсалъэрт, делъэIурт, зы-
ми и жагъуэ тщIауэ тщIэр-
къым. Аращи, цIыхум и 
Хэкум рэ и лъэпкъымрэ 
 щыгъупщэн хуейкъым. Дэ 
нэгъуэщIыпIэщ дыкъы щы-
тэджар, ауэ тщыгъупщэр-
тэкъым ди лъэпкъри, ди 
 Хэкури. ДинымкIэ ар япэрей 
Iуэхущ жыпIэ хъунущ. 
ЦIыхум и лъэпкъыр япэ ири-
гъэщхэм ящыщын хуейщ. 

- Ар зыкIи зэран хуэхъур-
къым дин зепхьэным?

- Хьэуэ, хуэхъуркъым. Сту-
дентхэр щезгъаджэм, си 
бынхэм хуэдэу, жэщхэми са-
хэсу щытащ. Си унагъуэр 
къэкIуэжатэкъым иджыри. 
Илъэс зыбжанэкIэ си за-
къуэу сыщыIащ. Пщы хьэ-
щхьэм дытIысыжмэ, зы уна-
гъуэ хуэдэу дызэхэсу. ПщIэ-
шхуэ къысхуащIу щытащ. 
Щхьэныкъуэ Анзори Ем-
къуж Анзори - псори ахэр сэ 
езгъэджащ, хьэрыпыбзэри 
фIыуэ ящIэ, хьэл-щэн дахи 
яхэлъщ. А Емкъужым япэу 
си деж къызэрыкIуэрэ но -
бэр къыздэсым зихъуэжа-
къым, зэрыщэныфIэщ. Iэль-
хьэмдулиллахь!

- Уи адыгэбзэр ирикъуу 
Сирием дауэ къипха? Уна-
гъуэра щызэбгъэщIар? 

- НтIэ, унагъуэращ. Сири-
ем адыгэу щыIахэм ящы -щу 
къуажэм дэсахэр хъар зынэу 
мэпсалъэ адыгэбзэкIэ. Ауэ 
къалэм еджакIуэ кIуа хэм 
ейр тIэкIу кIэры хуащ. 

- Уэ сыт хуэдэ къуажэт 
узы щыщыр? 

- КъунейтIрэ. 
- Дин зезыхьэм къыгу-

роIуэ хьэл-щэн дахэ хэ -
лъын зэрыхуейр. Мыд рей-
уэ, мус лъымэну, ауэ нэмэз 
ящIы ным зэкIэ хуэмыкIуа 
цIыхухэм жаIэу зэхыбох: 
«Нэмэз дымыщIыфми, дин 
зедмыхьэфми, дыцIыху-
фIу дунейм дытетмэ, Алы-
хьым зэхигъэкIынщ». Абы 
сыт и жэуапыр?

- Алыхьым зэхигъэкIыныр 
пэжщ, ауэ нэмэз зымыщIым 
и Iуэхур тIэкIу гугъущ. Сыт 
щхьэкIэ жыпIэмэ, Бегъым-
бар лъапIэр уафэм щыдэ-
кIуеям, а зы закъуэращ 
 фарзу къыхуищIауэ щытар. 
Аращи, нэмэзым Iэмал 
 иIэкъым. Нэмэзыр щIын 
 хуейщ. Сэ сыцIыхуфIщ, сэ 
гуэныхь зыпылъ сщIэркъы-
ми, зэфIэкIынщ жыпIэми, 
ар Алыхьым зэхигъэкIынщ, 
ауэ нэмэзыр къалэнщ. ФIы 
ящIэмэ, кIуэдынукъым, нэ-
мэзым къыпэкIуэри ягъуэ-
тыжынущ. 

- Псори къызэщIиубыдэу 
къысфIощI «Iэл-инфи-
тIар» сурэм «Уа цIыху!» - 
жиIэу, зыкъызэрыщытхуи-
гъазэ упщIэм. «Ма гъэр-
рэкэ бирэббикэль кэрим?» 
(82:5) псалъэухам и мы-
хьэнэр адыгэбзэкIэ дауэ 
зэбдзэкIынт? 

- Алыхьталэм сытри къып-
хуещIэ. Узыншагъи, сыти 
къы зыбгъэдэкIыр Аращ. Уэ 
а къуитам удехьэхри, Езым 
пщIэ хуэпщIыжыркъым, 
Алыхь талэм ухуэарэзы-
къым. «Гъэррэ» жиIэмэ, 
«уде хьэх», жыхуиIэщ. 

- «Сыт удэзыхьэхар»? 
- Дунейращ цIыхур дэзы-

хьэхыр. 
- Тхьэр арэзы къыпхухъу 

зэ ман къызэрытхуэбгъуэтам 
щхьэкIэ.

Къаир къалэм дэт «МуIэед и мэжджытыр» Баб Зу-
уэйлэ куэбжэм къыбгъэдэтщ. А зэманым яухуэ 
 муслъымэн тхьэ елъэIупIэхэм ещхьу, абы хэтт мэс-
хьэбиплIым щыхурагъаджэ мыдрисэрэ джумхьэ 
нэмэз щащIын мэжджытрэ.

 
ТХЫДЭДЖ Макризи зэритхыжымкIэ, мэжджытыр 

щIау хуам и щхьэусыгъуэ нэхъыщхьэр суфий студентхэм 
папщIэ  еджапIэ къызэIуахынырт. Дэфтэрхэм къызэ ры-
хэщыжымкIэ, мыдрисэм щрагъэджэну я мурадт хьэнэ-
фий мэсхьэбым щыщу еджакIуэ 50, шафихьийм щыщу - 
40; маликийхэм ящыщу - 15; хьэнбэлийуэ - еджакIуи 10. 
КъинэмыщIауэ, мыдрисэм хэтт тафсирымрэ хьэдисхэмрэ 
щадж, КъурIэныр гукIэ щызрагъащIэ, хьэнэфий мэс хьэ-
бымкIэ ислъам  хабзэ зехьэкIэм щыхурагъасэ пэшхэр. 

Зи гугъу тщIы мэжджытым хъыбар гъэщIэгъуэн къыдо-
кIуэкI. КъызэрыщIэкIымкIэ, абы иубыд щIыпIэр ипэкIэ 
лъэхъуэщу щытащ икIи мэжджытыр езыгъэухуа сулътIан 
МуIэед абы гъэру исащ. Хьэпсым здисым, МуIэед цIэмрэ 
гъу дэ-бадзэмрэ апхуэдизкIэ игу зэщагъэуати, тхьэ иIуауэ 
щытащ зэгуэр Мысырым тепщэгъуэр къыщыIэрыхьамэ, а 
езыр щаIыгъ лъэхъуэщым и пIэ мэжджыт къригъэувэну. 
ЖиIами трагъуэтэжащ.

Мэжджытым динар 40000 текIуэдащ. Макризи къы-
зэриIуэтэжымкIэ, абы илъэсиблкIэ елэжьащ ухуакIуэ 30-
рэ лэжьакIуэ къызэрыгуэкIыу 100-рэ. Ухуэныгъэр щаухы-
пар 1422 гъэращ, ауэ 1419 гъэм ар махуэшхуэ иращIэкIыу 
къызэ Iуахауэ щытащ. 

«Къалэ Расулуллахьи сIэлла Ллахьу 
гьэлейхьи уэсэллэм: «IэусIани рэбби би-
тисхьин IусIикум бихьа. IэусIани би л-
Iихълас фи сирри уэл гьэлания. Уэлгьэдл 
фиррида уэл гъэдэб. Уэл къэсд фил гъи-
на уэл фэкър. Уэ Iэн Iэгьфууэ гьэммэн 
зэлэмэни; уэ IугьтIия мэн хьэрэмэни; уэ 
IэсIилэ мэн къэтIэхьэни. Уэ Iэн якунэ 
сэмтIи фикрэн; уэ нуткъи зикрэн; уэ 
нэзэри гьибрэн». 

«ЖиIащ Бегъымбар лъапIэу Алыхьым 
и хъуэхъумрэ и сэламымрэ зэхам: «Си 
Тхьэм Iуэхугъуибгъум сыхуиущиящи, 
фэри абыхэм фахузоущий. Щэхуми на-
хуэми - гукъабзагъэ; сыщыгубжьи сигу 
щызагъи - захуагъэ; си тхьэмыщкIэгъуи 
си беигъуи - зэгъэзахуэ (схэлъыну). Лей 
къызэзыхым хуэзгъэгъуну; стезыхым - 
естыну, зи щIыб къысхуэзыгъазэм - сы-
декIуэкIыну. Си псалъэр - зикру, си 
щымыр - гупсысэу, си плъэгъуэр - щап-
хъэтехыу (щытыну)». 

«БилIихълас фи сирри уэль гьэлания. 
Алыхьталэм хуэблэжь псори уигурэ уи 
псэкIэ пщIэныр. ЦIыхухэм зэхахми зэха-
мыхми. «Гьэлания» жиIэмэ, цIыхухэм зэха-
хыу, «сирр» жиIэмэ, щэхуу. «Алыхьталэм 
щхьэкIэ пщIэр щэхуми нахуэми гурэ псэкIэ 
щIэ», - жиIэу аращ. 

Уэл гьэдл. ЦIыхухэр зэхуэбгъэдэным те-
ухуащ. Зэхэгъэж умыщIу захуагъэкIэ уаб-
гъэдэтыныр. 

Фиррида уэл гъэдэб. «Рида» - уарэзыуэ. 
«Гъэдэб» - угубжьу. «Укъэгубжьами уа рэ-
зыми, цIыхухэр зэхуэгъадэ». 

Уэл къэсд фил гъина уэл фэкър. «Уи 
мылъкур Iисраф умыщI», - жиIэу аращ. Уи 
мылъкур мыхьэнэншэу бгъэкIуэдыныр 

идэр къым. Алыхьталэм мылъку къуитар   
уи Iуэхур щыфIми щыIейми, зэгъэзахуэ. Уи 
мылъкур иумыпхъ. 

АдэкIэ къэкIуищыр (лей къызэзыхым 
хуэзгъэгъуну; стезыхым - естыну, зи щIыб 
къысхуэзыгъазэм - сыдекIуэкIыну) зытеу-
хуар цIыху хэтыкIэращ. Сэ цIыхухэм се-
плъыркъым. Езыхэр фIыуэ къысхущытми, 
Iейуэ къысхущытми, сэ сазэрыхущытын 
 хуейм хуэдэу, къызэрыстехуэм ещхьу саб-
гъэдэтщ. Си зэран зыми езгъэкIыркъым, 
жыхуиIэщ. Алыхьталэм и хьэтыркIэ псори 
зэхуэдэщ си дежкIэ. Iейуэ къыпхущытым 
Iейуэ ухущымытыжыну укъыхуриджэу 
аращ. 

Иужьреищыр (си псалъэр - зикру, си 
щымыр - гупсысэу, си плъэгъуэр - щап-
хъэтехыу щытыну) Алыхьталэр уигу иб-
гъэлъыным теухуащ. «Зикр» жытIэмэ, 
динымкIэ куэд къеубыд. «Субхьанэллахь, 
аллахьу акбар, ла илахьэ иллэллахь», - 
жыпIэми, Алыхьталэм сыткIэ и гугъу пщIы-
ми, ар зикрщ. Сыпсэлъэну Iэмал сиIэмэ, 
Алыхьталэм сызэрыхуэарэзыр къызэрыкI 
и цIэхэр жызоIэ, аращ и мыхьэнэр. 

«Уэ нуткъи фикра». Сыщымыпсалъэм 
деж, согупсыс: дауэ Алыхьталэм дунейр 
къызэриухуар. Сэ дауэ сызэрыщытыр, си 
нэр дауэ плъэрэ, си тхьэкIумэмкIэ дауэ 
зэхэсхрэ? 

«Нэзэри гьибрэтэн». Псалъэм папщIэ, 
жэщымрэ махуэмрэ уоплъри, дауэ ахэр 
зэрызэрихъуэкIыр? «ЩызэрихъуэкIкIэ, 
Алыхь талэ щыIэщ», - жеIэри, йогупсыс. 
«Гьибрэ» жиIэмэ, сызыгъэгупсысэн къы-
хызох, жыхуиIэщ. Уафэм сеплъми, дыгъэм 
сеплъми, Алыхьталэм сезыпх гупсысэ 
къыхызох. Псалъэ дахэщ, псалъэ куущ.

«Си нэфI зыщыхуа цIыхум пэщIэувам зауэ зэ-
ресщIылIэнур зрырегъащIэ. Сэ къысхуэпщылIым гъу-
нэгъу зыкъызэрысхуищI Iэмалхэм езым пщэрылъ 
щысщIахэм нэхърэ нэхъ сфIэфI яхэткъым. КIуэ пэтми 
нэхъ гъунэгъу зыкъысхуищIын иужэгъунукъым си 
пщылIым, псапэ нэмэзхэмрэ IуэхуфIу илэжьхэмрэ 
 хигъахъуэурэ, фIыуэ слъагъун щIэздзэху. ФIыуэ слъа-
гъун зэрыщIэздзэу, Сэ абы сыхуэхъунущ зэрыдаIуэ 
тхьэкIумэ, зэрыплъэ нэ, зэрыIэбэ Iэ, зэрытеувэ лъэ. Ар 
къызэлъэIумэ, шэч хэлъкъым зэрыхуэсщIэнум; къы-
зэжалIэми, шэч хэлъкъым сыкъызэрыщхьэщыжы-
нум».

Си  нэфI
зыщыхуам

Iустаз  Шэукъий
зи  мыхьэнэр

къыдгуригъэIуа  хьэдис

КЫСАКУРЕК Наджиб Фазил

«Алыхьыр» жызоIэ
Си щIыб илъщ и хьэлъэ зехьэнейр уафэм.
Хэт щIыр и тIэу пкIэгъуэщ,

сэ сыгукъыдэмыжщ.
ГъащIэ къуиту щытми бжьэ

сызэбгъафэм,
Уафэм нэс пIасти фои сыхуэмеиж.

Уа акъыл! Къэна уи емыкIу
къыщIэщын?

Мыужьыхыж ухъуным и фащэщ джэбын.
ЩIэныгъэм уафэ нэщIым ирищIэми

лъэмыж,
«Алыхьыр» жызоIэ сэ, нэгъуэщI

жызмыIэж.

ЗэзыдзэкIар
ГУЭЩОКЪУЭ Абдул-Бакъийщ.

НапэкIуэцIыр  зыгъэхьэзырар
ЧЭРИМ  Марианнэщ. 

Теддзэ тхыгъэхэм къыщыхьа бжыгъэхэм, къыщаIэта 
Iуэхугъуэ хэм я пэжагъымкIэ ахэр зытхахэм нэсу жэуап яхь. 
Авторхэмрэ редакцэмрэ я Iуэху еплъыкIэр зэтехуэ зэпыту 
щыткъым.

Газетыр Iэ тезыдзахэм яхуэхьыныр и пщэ дэлъщ КъБР-м 
федеральнэ пощт зэпыщIэныгъэхэмкIэ и управленэм.

Тел.: 76-01-28, 76-01-10 

Езыгъэтхахэр

Редколлегием хэтхэр:

Газетыр 2016 гъэм дыгъэгъазэм и 19-м Печатым и 
 хуитыныгъэр хъумэнымкIэ Къэбэрдей-Балъкъэр щIы -
на лъэ IуэхущIапIэм ПИ №ТУ07-00117-м щIэту ятхащ

«Издательство «Южный регион» ООО-м щытрадзащ.
357600, Ставрополь край, ЕсэнтIыгу къалэ, Никольскэ уэрам, 5-А 

360030, Къэбэрдей-
Балъкъэр Республи-
кэ, Налшык къалэ, 
Лениным и уэрам, 5

КъыдэзыгъэкIхэмрэ 
редакцэмрэ я хэщIапIэр

«Адыгэ псалъэ» 
га           зетыр КъБР-м и 
П а р  л а м е н т ы м р э 
Правительствэмрэ 
ирагъэтхащ (учре-
дителхэр).

12+

ТЕЛЕФОНХЭР: редактор нэхъыщхьэм, секре-
тарым - 42-56-19;  унафэщI-редакторхэм - 40-48-54, 
40-06-33; жэуап зыхь  се кре тарым - 42-22-82; 
 секре тариатым - 42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88, 42-60-53,  
 42-22-89; зэдзэ кIакIуэхэм - 42 -21-88; корректорхэм 
- 42-60-27; ЭВМ-м и операторхэм - 42-22-84; 
 компьютер IэнатIэм - 42-26-41;   сурэттеххэм -                    
42-75-78, 42-63-64.

УнафэщI-редактор
ЖЬЭКIЭМЫХЪУ Маринэ

Жыласэ Заурбэч (редактор нэхъыщхьэ), 
Ширдий Маринэ (унафэщI-редактор), 
 Къаншокъуэ Эллэ (жэуап зыхь секре-
тарь), Къар дэн Маритэ, Къумахуэ Ас-
лъэн, Нэ щIэ пыджэ Замирэ, Чэрим Ма-
рианнэ, Щхьэ щэмыщI Изэ.

Мы къыдэкIыгъуэм елэжьахэщ: жэуап 
зыхь секретарым и къуэдзэ ДыщэкI Соня, 
корректорхэу Инэрокъуэ Азэмэт (3, 4-нэ 
нап.), Нэужьокъуэ Заирэ (1, 2-нэ нап.). 
КомпьютеркIэ газетым и теп лъэр ящIащ 
Дол  Маринэ, Ныр Саидэ, сурэтхэм елэ жьар 
Бицу Жаннэщ.

Ди  псэлъэгъухэр                                                              Тхыдэ                                                              Щэнхабзэ                                                              Спорт

ЦIыхум и дунейр щыщIэщыгъуэм деж 
и хъуреягъми фIыгъэкIэ догуашэ. Абы 
езыми и гур егъэнщIыж. Нобэ фыхэд-
гъэплъэнущ зы цIыху дуней дахэ, - 
 ГъукIэ-Мэремкъул Маринэ и дунейм! 
Къэбэрдей-Балъкъэр къэрал универси-
тетым адыгэбзэмрэ литературэмкIэ и 
къудамэр къиухащ, Налшык щыIэ 
 «УСПЕХ» школым адыгэбзэмкIэ и егъэ-
джакIуэщ. Маринэ тхакIуэщ. И Iэда-
къэщIэкIхэр республикэм къыщыдэкI 
газетхэмрэ журналхэмрэ къытохуэ. И 
IэщIагъэм теухуа гупсысэ щIэщыгъуэ-
хэм, и творческэ дунейм фыхэтшэну ди 
гуапэщ.

- Маринэ, сыт уи IэщIагъэр фIыуэ 
уэзыгъэлъагъур? 

- Сабийхэм уадэлэжьэныр, щIэ гуэрхэм 
хуэбгъэсэныр тыншкъым. ЕгъэджакIуэ 
IэщIагъэм щэху Iэджи хэлъщ, ауэ нэ-
хъыщхьэр сабийр фIыуэ плъагъунырщ. 
ЩIэныгъэ уиIэу абыкIэ еджакIуэхэм 
уазэрыдэгуэшэн хэлъэт абы дыщIымы-
гъужмэ, мащIэщ къохъулIэнур. Уегъэджа-
кIуэным гуапагъэ хэплъхьэн хуейщ. Сэ са-
бийм бгъэдэслъхьэ щIэныгъэр дэслъа-
гъужмэ, дэрэжэгъуэ къызет. 

- ПэщIэдзэ классым щIэсхэри нэ-
хъыжьыIуэхэри ибогъаджэ. Анэ дэлъху-
бзэр тыншу къагъэIурыщIэрэ ди щIэб-
лэм? 

- Ди жагъуэ зэрыхъущи, дызэрыхуей 
дыдэм хуэдэу адыгэбзэр яIурылъкъым 
къыдэкIуэтей щIэблэм. Псом хуэмыдэу 
къалэдэс сабийхэм. Сэ езгъаджэ цIыкIу-
хэм я гугъу сщIынщи, анэдэлъхубзэм хуэ-
мышэрыуэ яхэтми, абыхэми яфIэгъэщIэ-
гъуэнщ бзэм и Iуэхур. Лъэпкъ тхыдэм, 
бзэм теухуа гуэрхэмкIэ къы дызохьэх. Сы-
щогуфIыкI адэ-анэхэмрэ адэшхуэ-анэ ш-
хуэхэмрэ сабийм и бзэм зрагъэужьыну 
щелIалIэм деж. Унагъуэм анэдэлъхубзэкIэ 
щызэпсалъэмэ, сабийри абы ирипсэлъэ-
нущ, фIыуэ илъагъунущ. Согушхуэ, - унэ 
лэжьыгъэ естам нэмыщI, «нобэ нанэ (е 

Адыгэбзэр, адыгэ хаб-
зэр, щэнхабзэр хъумэным 
зи лэжьыгъэр теухуа 
«Адыгэ дуней» лъэпкъ 
фондым мазищ и пэкIэ 
къызэригъэпэща «Сы ри-
нэ» ныбжьыщIэ театр-сту-
дием хэтхэм япэ лъэба-
къуэхэр яч. 

ТЕАТР щIыныр къыхэ-
зылъ хьахэм я мурад нэ-
хъыщхьэри къалэн зыща-
щIри анэдэлъхубзэр хъумэ-
нымрэ абы зегъэужьы-
нымрэщ. Аращ ар 
адыгэ бзэкIэ ягъэлэжьэну, 
спекталхэр анэдэлъхубзэкIэ 
утыку кърахьэну щIаубзы-
хуар. 

ХьэтIохъущокъуэ Къазий и 
цIэр зезыхьэ Адыгэбзэ Ха-
сэм зэпеуэ зэмылIэужьы-
гъуэхэм къадэкIуэу, илъэси-
тхум къриубыдэу фести -
валхэр къызэригъэпэщащ. 
Абы хэм республикэм и 
курыт еджапIэхэм я гъэсэн-
хэм театр теплъэгъуэ хьэлэ-
мэтхэр жыджэру щагъэлъэ-
гъуащ. Педагогикэ щIэны-
гъэхэм я кандидат, «Адыгэ 
дуней» лъэпкъ фондым и 
унафэщI ХьэцIыкIу Раерэ 
экономист, жылагъуэ лэ-
жьа кIуэ Къып Гупсэрэ куэд 
щIауэ иригузавэрт балигъ 
пьесэхэр еджакIуэхэм зэра-
гъэувым, сабийхэр абыхэм 
зэрыщыджэгум. Абы ехьэ-
лIауэ зыхуагъэзащ «Горян-
ка» журналым и редактор 
нэхъыщхьэ, усакIуэ, драма-
тург Къаныкъуэ Заринэ, 
иджырей щIалэгъуалэм я 
дунейр, зыгъэпIейтейхэр 
къы щыгъэлъэгъуа пьесэ 
адыгэбзэкIэ яхуитхыну.

- СызэреплъымкIэ, Зари-
нэ и «МафIэгу» пьесэр къе-
хъулIащ. Абы щыджэгуащ 

Къэбэрдей-Балъкъэрым 
СпортымкIэ и министер-
ствэм и унэм иджыблагъэ 
гуфIэгъуэ зэIущIэ ще кIуэ-
кIащ. Министр Хьэсанэ 
Ислъам «Урысей Федера-
цэм спортымкIэ и мастер» 
цIэ лъапIэм щыхьэт техъуэ 
тхылъхэр яритыжащ Сом-
гъур Азэмэт (Iэпщэрыза-
уэ), Къущхьэ Iэмин (бокс), 
Кульчиев Тамерлан (сумо), 
ТхьэилI Анзор (каратэ) 
 сы мэ. Шырыт Астемыр 
УФ-м дзюдомкIэ спортым 
и мастерым и кандидат 
 хъуащ. 

УНАФЭЩIЫР щIалэхэм 
ехъуэхъуащ икIи жиIащ 
иджырей цIэ лъапIэхэр 
спорт ехъулIэныгъэшхуэхэм 
хачэ япэ лъэбакъуэ хъуну 
зэрыщыгугъыр. «ИкIи, шэч 
хэмылъу, дыпоплъэ зэман 
куэд дэмыкIыу Урысейм 
спортым дунейпсо классым-
кIэ и мастерым и тхылъхэр 
фэттыну», - дыщIигъужащ 
Хьэсанэм. 

Урысей Федерацэм и ко-
мандэ къыхэхам и резер -

«Спартак-Налшык» (Налшык) - «Черноморец» (Ново-
российск) - 1:0 (1:0). Налшык. «Спартак» стадион. 
ЩэкIуэгъуэм и 19-м. 

Судьяхэр: Иванников (Ставрополь), Охрименкэ (Мей-
къуапэ), Тюмидов (Элиста)

«Спартак-Налшык»: Антипов, Дэхъу, Молэмусэ, Сын-
дыку, ЛIуп, Бэчбо, Ольмезов, Черткоев (Белоусов, 77), 
Хьэшыр, Торосян, Жангуразов (Мэкъуауэ, 73). 

«Черноморец»: Фролкин, Хьэгъур (Абдокъуэ, 63), Кири-
ленкэ, Джамалутдинов, Курбанов, Антонов, Гыстаров 
 (Будагян, 80), Климов, Панамарёв (Крюков, 80), Чалый 
(Джанелидзе, 66), Матюшенкэ (Белов, 80).

Топыр дигъэкIащ: ЛIупым, 33 (1:0) пенальтикIэ.
Дагъуэ къыхуащIащ: Ольмезовым, Дэхъум, Джамалут-

диновым, Торосян, Белоусовым, Бэчбо, Джанелидзе.

УРЫСЕЙ Федерацэм футболымкIэ и етIуанэ дивизио-
ным и Япэ гупым щекIуэкI зэхьэзэхуэм хыхьэу мэрем 
блэкIам «Спартак-Налшыкым» къригъэблэгъащ Ново-
российск и «Черноморец»-р. 

Гъэ джэгугъуэм хыхьэ иужьрей зэIущIэр хьэщIэхэм 
жыджэру къыщIадзащ. ЕплIанэ дакъикъэр екIуэкIыу ди 
штрафнойм пэмыжыжьэу Ольмезовым хабзэр къызэпиу-
дащ. Абы къыпэкIуэу «Спартак-Налшыкым» и футбо-
листым судьям дагъуэ къыхуищIащ икIи «Черноморец»-р 
штрафнойм къеуэну хуит ищIащ. Хэгъэрейхэм ягъэува 
«блыным» пхрылъэта топым Антиповым къригъэгъэзащ. 

Япэ Iыхьэм щыщу дакъикъэ пщыкIутху дэкIауэщ нал-
шыкдэсхэм я джэгукIэр щызэтрагъэувар. Ди щIалэхэм я 
ебгъэрыкIуэныгъэм хэту топыр къызыIэрыхьа Черткоевыр 
штрафнойм щихьэм ар зыIэщIигъэкIащ. КъыкIэлъыкIуэу 
бжыгъэр къызэIуихыну IэмалыфI дыдэ иIащ Хьэшырым. 
Гъуащхьэтетым къыпекIуэкIри, ар лъэщу еуат, арщхьэкIэ 
гъуэм дыхьэ топым хьэщIэхэм я гъуащхьэхъумэхэм ящыщ 
зым къригъэгъэзащ. 

ЗэIущIэм и Iыхьэ щанэр дэкIауэ «Черноморец»-м къы-
зэригъэпэща контратакэм хэту хьэщIэхэм Антиповым и 
 гъуэм топ дагъэкIащ, арщхьэкIэ ар хабзэм къемызэгъыу 
дагъэкIауэ къэзылъыта судьям хибжакъым. 

«Спартак-Налшыкыр» нэхъапэми хуэдэу жыджэрт. Ди 
щIалэхэм я ебгъэрыкIуэныгъэм хэту ипэкIэ кIуатэ Жангу-
разовым иIыгъ топыр Бэчбом хуигъэжащ. Иужьрейр зы-
IэщIэкI «Черноморец»-м и гъуащхьэхъумэм хабзэр къызэ-
пиуду фIэкIа ар къыхуэгъэувыIакъым - пенальти. Ар Iэзэу 
игъэзэщIащ ЛIупым - 1:0. 

Япэ Iыхьэм и кIэухыу гъуащхьэхъумэхэм яIэщIэкIа Сын-
дыкур зэуа топыр гъуэм щхьэпрылъэтащ. 

Загъэпсэхуу къихьэжа нэужь «Спартак-Налшыкым» и 
ебгъэрыкIуэныгъэхэм пищащ. Штрафнойм щихьэм топыр 
къызыIэрыхьа Хьэшыр Алан хьэщIэхэм я гъуащхьэхъу-
мэхэм къапекIуэкIри, гъуащхьэтетым хуэзанщIэ хъуащ. 
Абы щыбгъэдыхьэм ди щIалэр лъэщу топым еуащ, ар-
щхьэкIэ гъуэм щхьэпрылъэтащ. Куэд дэмыкIыу Дэхъум то-
пыр хуигъэжащ штрафнойм ихьэ Черткоевым. Дато ар 
Бэчбом и лъэныкъуэмкIэ къыхитэжащ, арщхьэкIэ иужь-
рейр щхьэкIэ зэуа топыр штангэм блэлъэтащ. 

ТекIуэныгъэ къахуэзыхь топ закъуэр щыдагъэкIа зэIу-
щIэм и иужьрей дакъикъэхэр «Спартак-Налшыкым» и теп-
щэныгъэкIэ иухащ. 

ЕпщыкIубгъуанэ джэгугъуэм и адрей зэIущIэхэм мып-
хуэдэ бжыгъэхэр къарикIуащ: «Анжи» (Мэхъэчкъалэ) - 
СКА (Дон Iус Ростов) - 0:0, «Дружба» (Мейкъуапэ) - 
 «ТIуапсы» (ТIуапсы) - 1:0, «Легион-Динамо» (Мэхъэчкъа-
лэ) - «Биолог-Новокубанск» (Прогресс) - 1:0, «Кубань-
Холдинг» (Павловская) - «Динамо» (Мэхъэчкъалэ) - 1:0, 
«Алания-2» (Владикавказ) - «Ротор-2» (Волгоград) - 2:2, 
«Чайка» (Песчанокопскэ) - «Динамо» (Ставрополь) - 7:0. 

КъыкIэлъыкIуэ джэгугъуэр «Спартак-Налшыкым» Есэн-
тIыгу щригъэкIуэкIынущ. 2022 гъэм и гъатхэпэм и 7-м ар 
IущIэнущ абы и «ЕсэнтIыгум». 

ЖЫЛАСЭ  Замир.

ЛIупым и топым 
текIуэныгъэ къытхуехь

Сыт  щыIэ  щIэблэм  я
гъэсэныгъэм  нэхърэ  нэхъыщхьэ?!

Дон Iус Ростов щыла-
жьэ, Щэнхабзэ мыхьэнэ 
зиIэ фэеплъхэр хъумэ-
нымкIэ комитетыр щы-
хьэт тохъуэ иджыблагъэ 
къалэм мэ уэт хэм къа-
щIэна тхыдэ фэеплъхэр 
 къы зэрыща гъуэтыжам. А 
хъы барыр щэкIуэгъуэм       
и 8-м хэIущIыIу ищIащ 
«Donday» интернет хэщIа-
пIэм.

ФЭЕПЛЪ къыщIэ хы пIэ-
хэм IэщIагъэлIхэм щэкI 
 зэ рызэIуащэ Iэмэпсымэ -
хэр, ятIэм къыхэщIыкIа ва-
къэ къупхъэхэр, щхьэлым 
ещхь мывэ хьэдзэтхъунщI-
хэр къы щагъуэтыжащ. Куэд 
мэхъу бдзэжьейхэмрэ псэ-
ущхьэхэмрэ я къупщхьэу 
къыщIахари. 

Къэхутэныгъэ лэжьыгъэ-
хэр Дон Iус Ростов Чехо-
вымрэ Седовымрэ я цIэхэр 
зезыхьэ уэрамхэм я зэпы-
лъыпIэм деж гъэмахуэм и 
кIэм щегъэжьауэ щокIуэкI. 
Абдеж дыдэращ зыхуэзэр 
«Ростовское городище» зы-
фIаща пасэрей псэуа-
лъэжьри. А щIыпIэм ди 
лъэ хъэнэм и япэ лIэщIы-
гъуэм Псыжь къиIэпхъукIа 
мэуэт лъэпкъхэр щыпсэ-
уащ. 

Апхуэдэу щIэгъэхуэбжьа-
уэ къэхутэныгъэ лэжьыгъэ-
хэр екIуэкIыным щхьэусы-
гъуэ хуэхъуар абдежым, Че-

Къэралым и командэ 
къыхэхам и къэкIуэнухэр

псын щIэ, каратэ, стIо-
лыщхьэ теннис, иджырей 
пятиборье, спорт бэнэкIэ, 
атлетикэ хьэлъэ, футбол, 
Iэпщэрызауэ, тхэквондорэ 
дэгухэм я тхэквондорэ. 

2021 гъэм и щэкIуэгъуэм и 
1-м ирихьэлIэу Къэбэр-
дей-Балъкъэрым щыщу ка-
тегорие нэхъыщхьэ яIэщ 
тренер 30-м, иджыри тIум 
япэ категорие къыхуагъэ-
фэщащ. Урысейпсо катего-
рие зиIэ судьяуэ ди рес-
публикэм лIыкIуитI щыIэщ, 
япэ категорие цIыхуитхум 
яIэщ. 

КъищынэмыщIауэ, мы 
гъэм и япэ мазипщIым 
 къриубыдэу зы спортсме-
ным къыхуагъэфэщащ 
«Уры сейм спортым дуней-
псо классымкIэ и мастер», 
цIыху 25-м къыфIащащ 
«Урысейм спортымкIэ и 
мастер», 397-р - спортым и 
мастерым и кандидатщ,   
114-м ягъэзэщIащ япэ 
спорт разрядым и мар-
дэхэр. 

КЪЭХЪУН Бэч.

Пасэрей  мэуэтхэм
я  псэуалъэ

ховымрэ Седовымрэ я 
цIэхэр зезыхьэ уэрамхэм         
я зэпылъыпIэм, унэ зэте-
тыщIэхэр щыдращIеину зэ-
ры загъэхьэзырырщ. Ауэ 
ухуэ ныгъэ лэжьыгъэхэм 
щIи дзэнукъым IэщIагъэлI-
хэм ахэр зытращIыхьыну 
щIым и лъабжьэм тхыдэ 
щыхьэту щIэлъыр зэхамы-
гъэкIауэ. 

Зи гугъу тщIы фэеплъ 
гъэтIылъыпIэр иджыри 
фIыуэ яджахэм ящыщ-
къым, ауэ щыхъукIэ Ста-
ниславскэм и цIэр зезыхьэ 
уэрамым 2017 - 2018 гъэхэм 
къыщагъуэта кхъэлъахэм 
мэуэт къулейхэм къащIэна 
налкъутналмэсхэр къыщIа-
хауэ щытащ. 

Мы гъэм археологхэм 
Ростов къалэкум щыщIа-
пщытыкIащ метр минитI 
зэбгъузэнатIэм нэсын щIы 
Iыхьэ. IэщIагъэлIхэм иджы 
къащIащ къагъуэтыжа мэ-
уэт псэуалъэжьым япэм зэ-
рыхуагъэфащэу щытам 
 нэхърэ нэхъ щIыпIэшхуэ иу-
бы ду зэрыщытар. Къинэ-
мыщIауэ, Дон Ипщэм деж 
щыпсэуа а пасэрей лъэп-
къыжьым и фэеплъхэр 
 щызекIуэ лъапсэ 70-м нэси 
 къагъуэтащ. 

Абыхэм ущрохьэлIэ ятIэ 
плъыжьым къыхэщIыкIа, 
лэч плъыжькIэ ла кхъуэ-
щын хэм, кхъуэщыныщI 
Iэмэ псымэ къамыгъэсэбэ-

пу ящIа ятIэхэкI хьэкъу-
щыкъу хэм. 

Археолог гупым жаIэ: 
«Зы хуэбгъадэ хъун щымыIэ 
фэеплъщ псэуалъэжьхэм я 
зым къыщыдгъуэта, ятIэм 
къыхэщIыкIа вакъэ къуп-
хъэр. Мыбдеж исахэр нэ-
хъыбэу зыхэпсэукIар мэкъу-
мэшымрэ Iэщ гъэхъуным-
рэщ. Ахэр бдзэжьей ещэу 
зэрыщытам и щыхьэтщ 
 бдзэжьейхэмрэ псэущхьэ-
хэмрэ я къупщхьэ куэд, мы-
вэм къыхэщIыкIа хъыр зэ-
рыхадзэ мывэхэкIхэм узэ-
ры рихьэлIэм. Абыхэм яхэ-
тыжщ мывэм къыхэщIыкIа, 
IэкIэ хьэдзэхэр зэратхъунщI 
Iэмэпсымэри». 

Къэхутэныгъэ лэжьыгъэ-
хэр щэкIуэгъуэм и кIэ 
пщIон дэ екIуэкIынущ. 

Мэуэтхэр адыгэхэр къы-
зытехъукIа лъэпкъыжьхэм 
язу зэрыщытым щIэны-
гъэм куэд щIауэ шэч 
къытрихьэжыркъым. Фигу 
къэдгъэкIыжынщ акаде-
мик Арутюнов Сергей и 
псалъэхэр: «Нэхъ мащIэ 
дыдэу илъэс 3000 хъуауэ 
адыгэхэр Кавказым щоп-
сэу. Илъэс 3000 и пэкIэ 
абыхэм я хэкум Трабзон 
щегъэжьауэ Ростов нэс 
къызэщIиубыдэрт, Къухьэ-
пIэ Куржыри хэтыжу. 
«Адыгэ хэр» щыжысIэм деж 
абы хызогъэубыдэ абхъаз-
адыгэхэри, абхъаз-абазэ 
лъэпкъхэри. Трабзон ще-
гъэжьауэ Ростов нэс, Къу-
хьэпIэ Куржыри хэту, япэ-
рей адыгэ лъапсэу щы-
тащ».

ЧЭРИМ  Марианнэ. 

НыбжьыщIэ  театрым  и  япэ  лъэбакъуэхэр

Шэджэм къалэм и курыт 
еджапIэ №1-м и гъэсэнхэр. 
Театр студие емыкIуэлIа 
ныбжьыщIэхэм спектаклым 
мазитIкIэ зыхуагъэхьэзы-
ращ. Ар щIалэгъуалэм ап-
хуэдизкIэ ягу дыхьати, пье-
сэм хэт лIыхъужьхэм я цIэ-
хэмкIэ зэджэжырт. Спектак-
лыр щагъэувыну пIалъэр 
щхьэусыгъуэ гуэркIэ къы зэ-
пыудри, актёр ныбжьыщIэ-
хэм ядэлэжьэну режиссёр 
Къанкъул Ислъам къыхуа-
гъэкIуащ. Лэжьыгъэр япэу 
утыку зэрыщагъэлъагъуэу, 
ар цIыхухэм ягу дыхьащ 
икIи «Сыринэ» ныбжьыщIэ 
театр-студиер къызэдгъэпэ-
щыну мурад тщIащ, - жеIэ 
ХьэцIыкIу Рае. - Кэнжэ 
 къуажэм ЩэнхабзэмкIэ и 
унэм и унафэщI Мамий На-

фисэтрэ абы и къуэдзэ Ба -
лэ Людмилэрэ фIыщIэ яхуэ-
фащэщ я утыкур хуит къы-
зэрытхуащIам, лъэпкъ щэн-
хабзэм и зыужьыныгъэм 
зэ рыхуэлажьэм папщIэ. 
ФIэ щыгъэ зыбжанэ Заринэ 
къыщыхилъхьэм, занщIэу 
«Сыринэр» къыхэсхащ. Ды-
щогугъ театрыщIэм сабий-
хэм адыгэбзэр щагъэбзэ-
рэбзэну, сыринэ макъамэ 
Iэмэпсымэр зэрыбзэрабзэм 
хуэдэу.

«Сыринэ» театрым и ре-
жиссёр, Горький Максим и 
цIэр зезыхьэ Урыс къэрал 
драмэ театрым и артист 
икIи режиссёр, республи-
кэм и театр лэжьакIуэхэм я 
зэгухьэныгъэм хэт, «Маска» 
сабий студием и унафэщI 
Къанкъул Ислъам студием 

екIуалIэхэм ядригъэкIуэкI 
дерсхэр яхуощхьэпэ я 
гурыхуагъэм зиужьыным-
кIэ, я зэфIэкIым хагъэ-
хъуэнымкIэ. Апхуэдэу теат-
рым щызэхуэс щIалэгъуа-
лэр зэроцIыху, ныбжьэгъу 
зэрогъэхъу.

- «Сыринэ» театр-студи-
ем и режиссёр лэжьы -        
гъэр къыщысхуагъэфа-
щэм, зан щIэу абы арэзы 
сытехъуащ. Ди щIэблэм я 
зэфIэкIымрэ ди лъэпкъым 
и къэкIуэнур зэрыфIымрэ 
си фIэщ мэхъу. Дэтхэнэ зы 
адыгэми ди къалэнщ 
лъэпкъ щэнхабзэм хэлъ-
хьэныгъэ хуэтщIыну. Бзэр 
тфIэкIуэдмэ, лъэпкъыр ды-
зэрыкIуэдыжынур гурыIуэ-
гъуэщ. Ди жагъуэ зэры-
хъунщи, адэ-анэ куэдым я 

бынхэм анэдэлъхубзэр яIэ-
пызыгъэху Iэмэпсымэхэр 
иджыпсту Iэпэгъу хуащI. 
Ди IуэхущIапIэм щIэблэм 
анэдэлъхубзэм гулъытэ 
 хуригъэщIыну дыщогугъ, 
те атрыр - цIыхухэр зэпы-
зыщIэ, бзэр зэрырагъэ-
фIакIуэ Iэмалщ. Иджыпсту 
актёр ныбжьыщIэ 13 диIэщ 
гъуазджэм и щэхухэм зы-
хагъэгъуа зэу. Республикэм 
и район, къалэ зыбжанэм 
 къикIыурэ ахэр студием 
 къокIуалIэ. Иджыблагъэ 
ныб жьыщIэхэм Урыс, Му-
зыкэ театрхэм зыщезгъэп-
лъыхьащ, - жеIэ Къанкъул 
Ислъам.

Студиер къыщаухкIэ абы 
екIуалIэхэм иратыжынущ 
ахэр зэреджам щыхьэт 
 техъуэ тхылъ икIи ар къа-

хуэщхьэпэнущ а гъуазджэм 
епха еджапIэ щыщIэ тIыс-
хьэкIэ. Театрым екIуалIэхэм 
щыщ зы хъыджэбз ре-
жиссёр IэщIагъэм щIо-
хъуэпс. «Сыринэ» театр-сту-
дием папщIэ Къаныкъуэ 
 Заринэ итха «Унащхьэ» 
пьесэм къыщыгъэлъэ -
гъуащ еджакIуэхэм я гъа-
щIэр, ахэр зыгъэгузавэ Iуэху 
зэIумыбзхэр. 

- НыбжьыщIэ театр ди зэ-
маным къызэбгъэпэщыну 
мытыншми, къыдэхъулIауэ 
къыдолъытэ. ЩIалэгъуалэм 
сахуэтхэну сфIэфIщ икIи ар 
жэуаплыныгъэ ин зыпылъ 
Iуэхущ, - жеIэ Къаныкъуэ 
Заринэ. - «Адыгэ дуней» 
лъэпкъ фондым сабийхэм 
яхуэгъэза пьесэхэр щызэ-
хуэхьэса тхылъхэр къыди-
гъэкIыну и мурадщ, школ 
библиотекэхэм яхуигуэшын 
папщIэ. Сэри студиер еща-
нэ пьесэкIэ къэзгъэгугъащ.

Театр-студием екIуалIэ 
щIа лэгъуалэм (Мер Адисэ, 
Лэгъун Амир, Гъубжокъуэ 
Линэ, Хъуромэ Дамир, Шэ-
шэн Нарсанэ, Нэзрэн Сами-
рэ, Пекъу Къантемыр, Шо-
пагуэ Лианэ, ШэрыIужь Ка-
миллэ, Щэрдан Идар, Хьэ-
тыкъуэ Камиллэ, Гумэхэ 
Ка миллэрэ Алинэрэ, Быдэ 
Гуащэхъан) мыгувэу Адыгэ, 
Къэрэшей-Шэрджэс рес-
пуб ликэхэм, ди лъэпкъэгъу 
куэд щыпсэу Тырку щIы-
налъэм зыщрагъэплъыхьы-
нущ. 

ТЕКIУЖЬ  Заретэ.

дадэ) и гъусэу зэзгъэщIащ» жиIэу сабийм 
усэ цIыкIухэм е IуэрыIуатэм щыщ гуэрхэм 
сыщрагъэдаIуэм деж. Апхуэдэу куэдрэ са-
гъэгуфIэ пэщIэдзэ классхэм щIэс 
цIыкIухэм. НэхъыжьыIуэ хэм нэхъ яфIэ-
гъэщIэгъуэну гу лъыстащ тхыдэм щыщ 
Iыхьэхэм, абыхэм нэхъ щIоупщIэ. Сэри 
апхуэдэ Iэмалыр блэзгъэ кIыркъым - дызэ-
гъусэу дытопсэлъыхь, езыхэм я Iуэху 
еплъыкIэми сыкIэлъоплъ. 

- Уи творчествэм и гугъуи дыгъэщIыт. 
Сыт абы къежьапIэ хуэхъуар? 

- СышколакIуэу тхэн щIэздзащ. Усэ 
цIыкIухэр, рассказ кIэщIхэр стхыуэ къез-
гъэжьат. Зэзгъэлъагъуи езгъаджи щыIэтэ-
къым. Пэжщ, зэзэмызэ школым зэпеуэ 
гуэрхэр щекIуэкIмэ, къыщызгъэлъагъуэ 
щыIэт. Школыр къэзуха нэужьщ си рас-
сказхэмрэ новеллэхэмрэ журналхэмрэ 
 газетхэмрэ къытехуэ щыхъуар. Ар зи фIы-
щIэр тхакIуэ Хьэх Сэфарбийщ. ТхакIуэ, 
усакIуэ ныбжьыщIэхэм папщIэ къызэри-
гъэпэща «Шыхулъагъуэ» литературэ ха-
сэм ар къыщыддэлэжьат. 

- Маринэ, уи тхыгъэхэм соджэри, 
гупсысэ щIэщыгъуэ уиIэщ. Уи сюжетхэм 
гъэщIэгъуэну зыкъызэрыщIапхъуэтым 
гу лъыстащ. Ахэр гъащIэм къыхэкIрэ  
хьэмэрэ…

- Упсэу, си гуапэщ. Си рассказхэр нэ-
хъыбэу художественнэ тхыгъэщ, зыщIыпIэ 
щызэхэсха Iуэхугъуэ е къэхъукъуащIэ гуэр-
хэм сызыхуаша гупсысэхэм къатехъукIаи 
яхэтщ. ГъащIэм куэдым ущрохьэлIэ. Нэ-
гъуэщIхэм мыхьэнэ зрамыт зы Iуэху гъуэм 
гупсысэ гъэщIэгъуэнхэм ухуашэнкIэ хъу-
нущ. Апхуэдэ зы гупсысэ кIапэр тхылъым-
пIэм нэпхьэсын щIыбодзэри, къы зэ ро-
тIэпIыкI. Языныкъуэхэм деж си тхыгъэм 
сюжет хуэсщIынури зэрезгъэухынури сы-
мыщIэу къызогъажьэри, езыр-езыру зе-
шэщI. 

- Сыт литературэр уэркIэ?
- Литературэм мыхьэнэшхуэ иIэщ. ЩIэб-

лэм и гъэсэныгъэр абы къыгуэхыпIэ имы-
Iэу епхауэ къызолъытэ. Сыт щыIэ щIэблэм 
и гъэсэныгъэм нэхърэ нэхъыщхьэ?! Ды-
щыцIы кIум щыщIэдзауэ емрэ фIымрэ 
зэхэдгъэкIыу дрегъасэ литературэм, хьэл-
щэн куэд абы къыхыдох. Уеблэмэ язы-
ныкъуэ художественнэ тхыгъэхэм хэт лIы-
хъужьхэр апхуэдизкIэ тпэгъунэгъу мэхъу-
ри, абыхэм задыдощI, куэдрэ щапхъэу 
къыдохь. 

- Студент гъащIэм сыт къыхэпха?
- ФIыгъуэ куэд: щIэныгъэ, ныбжьэгъу-

гъэ, гукъэкIыжхэр… Къыздеджахэри ди 
егъэ джакIуэхэри гуапэу си гум илъщ. 
Егъэ джакIуэфI, щIэныгъэлI лъэщхэм дра-
гъэджащ, ди насып кърихьэкIри. Дэтхэнэ-
ми фIыщIэ хузощI, дунейм ехыжахэри 
яхэтщи, Тхьэм псапэу къаритыж дэ къыда-
та зыужьыныгъэр! 

- Уи мурадхэм дыщыбгъэгъуэзэн?
- Си тхыгъэхэр щызэхуэхьэса тхылъ ду-

нейм къытезгъэхьэну сыхуейщ. Абы мы 
зэманым солэжь. Си IэнатIэм и гугъу 
сщIымэ, ари гурэ псэкIэ къыхэсхащи, си 
гуащIэ къихь себлэжынукъым.

Епсэлъар  ГУГЪУЭТ Заремэщ.

выр гъэхьэзырыным хуэу-
нэ тIауэ Къэбэрдей-Балъ-

къэрым къыщащтащ спорт 
лIэужьыгъуэ 14. Абыхэм 

ящыщщ бокс, бгы-лыжэ 
спорт, дзюдо, атлетикэ 

ГЪУКIЭ-МЭРЕМКЪУЛ  Маринэ:


